S.A. BRAFORD TELERSGENOOTSKAP – VERORDENINGE

KUDDEBOEK AFDELINGS:

Die S.A. Braford Kuddeboek, waarin alle diere aangeteken moet word, bestaan uit die twee afdelings wat in hierdie verordeninge beskryf word.

1. Ontwikkelingsregister:
F1 Register
1. Enige dier wat uit ’n kudde kom waarvan die teler ’n bevredigende verslag van afstamming aan die Raad kan verstrek en wat aan die minimum rasstandaarde voldoen, sal vir aantekening in die F1 Afdeling in aanmerking kom.

2. Meerbulparing word toegelaat vir aantekening van F1 diere.

3. Hierdie opname vereistes sal deur die Inspekteur/keurder gekontroleer word.

4. Waar metodes gebruik word om Brafords op te teël uit:

      Geregistreerde Hereford en Brahmanbulle  x  Geregistreerde of 

      Graad Hereford en Brahman Vroulike diere, om by:

      ‘n 5/8 Hereford : 3/8 Brahman, of

     ‘n 5/8 Brahman : 3/8 Hereford, of 

     ‘n 50% Hereford : 50% Brahman uit te kom,

      sal sodanige metodes buite die ontwikkelingsregister op ’n eie plaasstelsel 

      geadministreer word, waarna die diere as F1 in die ontwikkelingsregister 
      opgeneem word, onderhewig aan die nodige keurings.
F2 Register
1. Die nageslag van die parings van F1 x F1,  F1 x F2,  F1 x F3, of F1 x F4 sal vir 
      aantekening in die F2 Afdeling in aanmerking kom op voorwaarde dat die diere

      aan die minimum rasstandaarde en aan al die ander vereistes t.o.v. aantekening 

      voldoen.
2. Meerbulparing word toegelaat vir aantekening van F2 diere op voorwaarde dat die 
      amptelike identifikasie van die betrokke bulle tesame met die betrokke geboorte-

      kennisgewing voorsien word.
 F3 Register
Die nageslag van die parings van F2 x F2,  F2 x F3 of  F2 x F4 Braford parings sal vir aantekening in die F3 Afdeling in aanmerking kom op voorwaarde dat hulle aan die minimum rasstandaarde en aan al die ander vereistes t.o.v. aantekening voldoen.
F4 Register
Die nageslag van die parings van F3 x F3  of  F3  x  F4   Braford parings sal vir aantekening in die F4 Afdeling in aanmerking kom op voorwaarde dat hulle aan die minimum rasstandaarde en aan al die ander vereistes t.o.v. aantekening voldoen.
Volgeregistreerde Afdeling van die Kuddeboek:

Vir hierdie afdeling van die Kuddeboek kom die volgende diere in aanmerking, indien hulle voldoen aan die minimum rasstandaarde en aan al die ander vereistes –

1. alle afstammelinge van F4 diere en Volgeregistreerde bulle;

2. alle afstammelinge van F4  x  F4  of  F4  x Volgeregistreerde diere van die ras;

3. alle afstammelinge van Volgeregistreerde diere.
